
Pandemia me COVID-19 ka ndryshuar kirurgjiné.
Paqartésité né lidhje me veté shkaktarin, me
shpejtésiné e pérhapjes sé sémundjes, té panjohurat
né lidhje me mekanizmin qé shkakton sémundjen,
prezantimin klinik dhe ményrén e mjekimit té saj
kané zEré né befasi sisteme shéndetésore né té gjitha
vendet ¢ Botés, pérfshiré edhe vendin toné. Kané
vuajtur té gjitha shérbimet, por kirurgjia né veganti.
Pér sé paku tre arsye:

Masat kufizuese nga shteti

Fillimisht, pér shkak té masave kufizuese té
imponuara nga autoritetet. Reduktimi i vizitave né
ambulancat specialistike té kirurgjisé dhe mbyllja me
javé té téra e tyre. Kufizimi i ndérhyrjeve kirurgjike
né vetém ato urgjente, si dhe kufizimi i shérbimeve
té radiologjisé dhe té endoskopisé, kané béré g€ qasja
né shérbimet kirurgjike t€ zvogélohet.

Nga ana tjetér, nevoja pér té testuar secilin pacient
pér infeksion eventual me Coronavirusdhe pér t’i
béré radiografi ose tomografi t&€ kompjuterizuar té
mushkérive dhe pér t€ izoluar té gjithé t€ dyshimtit
pér infeksion deri né konfirmimin e statusit, ka béré
qé edhe ata gé jané pranuar si urgjent té marrin
shérbime me vonesé.

Situatén e kané komplikuar edhe shndérrimi i njésive
té mjekimit intensiv né njési pér COVID pér shkak
té té cilit kapacitetet pér trajtimin e pacientéve me
sémundje q€ kérkojné ndérhyrje t€ madhe kirurgjike
jané kufizuar dhe angazhimi i anesteziologéve dhe i
mjekéve t€ kujdesit intensiv né njésité COVID.

Frika nga Spitali

Arsyeja e dyté jané veté pacientét. T€é ekspozuar
informatave t€ vazhdueshme, ndonjéheré edhe
nga burimet e pakonfirmuara pér rrezikun nga
Coronavirusi, si dhe jeta né kushtet e njé izolimi
dhe distancimi social, kané mbjellé friké tek ata,
ndérsa kjo, frika, i ka mbajté ata largé institucioneve
shéndetésore. Madje, edhe né rastet kur sémundja
e tyre ka gené e réndé. Pér pasojé, rastet elektive
jané béré raste urgjente, ndérsa rastet urgjente raste
emergjente.

Ngarkesa mbi stafin né klinikat e kirurgjisé

Arsyeja e treté éshté stafi né klinikat e kirurgjisé.
Ekspozicioni i vazhdueshém rrezikut pér infeksion
dhe frika se po e pércjellin até tek familjarét, kané

ushtruar ngarkesé t€ vazhdueshme psikike tek
ata. Nevoja pér t'u izoluar pas secilit kontakt me
pacient té infektuar si dhe nevoja pér té mbajtur
mjete protektive gjaté gjithé kohés e ka shtuar kété
ngarkesé edhe mé shumé. Barrén e ka béré edhe
mé t€ madhe nevoja pér té kujdestaruar né njésité
jo-kirurgjike COVID dhe pamundésia qé pér njé
kohé té gjaté pér té shfrytézuar pushimin vjetor.
Ngarkesén finale késaj bare i ka béré fakti se edhe
veté ata kané gené viktima té infeksionit. Ku disa
prej tyre shumé réndé. Fatkeqésisht, disa nuk jané
mé. Pér té gjitha kéto arsye, performanca e stafit né
klinika ka réné.

Mésimet

Pér fat té keq, kéto arsyet nuk jané té vetmet. Ka
edhe té tjera. Por, pavarésisht sa jané dhe cilat, dy
gjéra jané té qarta — numri i ndérhyrjeve kirurgjike ka
réné konsiderueshém; kualiteti i tyre gjithashtu. Mos
té flasim qé éshté ndalé ¢do progres. Asnjé indikator
i performancés nuk éshté mé si pérpara. Secili qé
merr mundin té merret me statistika do ta vértetoj

kété pohim.

Nuk asnjé dyshim se vaksinat do ti japin fund
pandemisé me COVID, si kané béré me té gjitha
pandemité deri mé sot. Pasojat jané t&€ médha dhe
do té mbesin me ne edhe pér njé kohé. Tash éshté
koha pér reflektim dhe jo pér relaksim. Vendi yné
duhet t€ prodhojé strategji, programe dhe plane qé
do té béjné qé pasojat e pandemisé qé po e kalojmé
dhe ato té€ pandemive qé vijné té jené sa mé té lehta.
Mésimet qé kemi marr veté dhe mésimet qé kané
marr t€ tjerét duhet té jené pika e nisjes. Trupat qé
merren me menaxhimin e pandemisé dhe ata qé do
té menaxhojné pandemité e tjera duhet té€ dégjojné
zérat edhe té atyre qé nuk e kané specializim té
ngushté luftimin e infeksioneve me virus. Parimi
bazé i mjekésisé “primum non nocere” nuk guxon
té komprometohet. Vdekja éshté vdekje dhe éshté
njésojé e dhimbshme edhe kur nuk éshté e shkaktuar
prej virusit.

Njé pjesé e miré e kétyre strategjive, programeve
dhe planeve duhet t€ na mésojé té bashkéjetojmé me
pandemité. Kjo nuk do té thoté vetém t€ mbijetojmé.
Kirurgjia qé ushtrojmé éshté prapa kirurgjive né
kontinentin té cilin e synojmé. Q¢ kjo té€ ndryshojé
duhet té zhvillojmé shérbimet e reja, institucionet e
reja, vetén edhe né kohén e pandemisé.



